
GOUVENE CUOMO ENVITE NOUYOKE FE BENEVOLA NAN PAK ETA YO POU DEZYEM “I LOVE MY PARK
DAY”/”JOUNEN MWEN RENMEN PAK MWEN” ANYEL LA

Enskripsyon Ouvri Kounye a pou Pwojé Benevola nan dat 04-me 2013

Gouvene Andrew M. Cuomo te envite jodi a Nouyokeé vinn fé benevola nan pak ouben sit istorik prefere
yo nan kad dezyem “I Love My Park Day” ki fet chak ane nan dat 4 me 2013. Enskripsyon sou enténet
ouvri pou volonte ki vle bay koudmen nan travay netwayaj ak belte nan sit toupatou nan eta a,
patikilyeman nan kote ki te sibi anpil domaj nan Sipe ouragan Sandy. Pou enskri, ale sou
http://www.ptny.org/ilovemypark/.

“Lane pase, plizye milye Nouyoke te soti pou montre sipo yo pou pak ak sit istorik eta New York yo
atrave benevola yo te fé nan premye | Love My Park Day a” te di Gouvene Cuomo. “Mwen kontan envite
yon lot fwa anko Nouyoke vinn patisipe nan inisyativ benevola anyel sa pou ede netwaye epi pase men
nan byen ekstraddiné eta sa yo ki jwe yon wol enpotan nan endistri ak ekonomi touris nou an. Ane sa,
genyen pwoje valab espesyal nan enstalasyon ki te sibi domaj kraze brize nan Sipé Ouragan Sandy
pandan sezon oton pase epi ki ka tire anpil bon bagay nan travay Nouyoke yo.”

Biwo Pak, Lwazi ak Konsevasyon Istorik Eta New York ak Parks & Trails New York mete ansanm pou
patwone ‘I Love My Park Day’ ki se yon aktivite nan tout eta pou amelyore epi valorize pak ak sit istorik
New York ak tou pote viziblite nan tout sistem pak la ak nan bezwen li yo. Plis pase 70 pak a sit istorik
pral patisipe — preske doub kantite lane denye a. Volonte yo pral selebre sistém pak New York la lé yo
repare domaj ak netwaye te ak plaj yo, lé yo plante pyebwa ak jaden, lé yo repare santye ak abita lanati,
le yo retire espes k ap anvayi yo, epitou lé yo travay sou plizyé pwojé amelyorasyon espas la. Komisyon
Eta New York sou Sévis Nasyonal ak Kominote a ap vinn travay ak nou pou ede rekrite volonte,
ankouraje inisyativ la epi angaje manm AmeriCorps nan sipote pwoje toupatou nan eta a.

“Gouvené Cuomo kontinye angajman ekstraodine li a pou | kenbe tout pak ak sit nou yo ouvri pou piblik
la amize |, fe envestiman istorik pou amelyore enfrastrikti pak yo, epi egzese lideship li nan garanti pak ki
te kraze nan Sipé ouragan Sandy pral ouvri pandan ete sa,” te di manm komisyon Pak Eta a, Rose

Harvey. “Nou kontinye bezwen sipo piblik ak patene ki devwe yo pou fé pak ak sit yo vinn pi bon posib. ‘I
Love My Park Day' se yon bel fason pou sitwayen yo montre gwo sipo yo pou sistem pak ekstraodinel
New York la. Mwen rekonsesan anve Parks & Trails New York poutét li te 0ganize aktivite enpresyonan
sa, epi mwen two kontan pou resevwa anpil Nouyoke yo ki renmen pak yo epi ka vinn jwenn nou anko
nan | Love My Park Day.”

“Nouyoke te deja weé benefis envestisman Gouvene Cuomo nan pak eta a, swa diréekteman kom vizite
ouben atrave reseét nan tourism. Men pak ak sit istorik nou yo kontinye bezwen sipo zanmi, volonté ak
patené yo, epitou finansman gouvenman an pou kont li pa ka fé travay la. Nouyoke ki itilize epi renmen
pak yo gen yon |0t opotinite pou jwe wol pa yo by atrave koudmen yo ka bay nan 'l Love My Park Day'
ane sa. Anplis, liamizan,” te di Direkte Egzekitif Parks & Trails New York, Robin Dropkin.

Lane dénye, Gouveéné Cuomo te angaje $89 milyon nan finansman total atrave inisyativ New York Works
pou reyablite plizyeé douzen pak ak sit istworik eta, sa ki reprezante sél pi gwo kantite lajan ki enjekte
nan istwa kapitalizasyon pou sistem pak New York. Ane sa, atravé pwochen seri pwogram kapitalizasyon
New York Works la, Bidjé Egzekitif la bay $90 milyon pou pak eta pou ka peye akimilasyon bezwen
kapital anviwanmantal epi pou stimile kreyasyon djob ak devlopman ekonomik.

Biwo Pak, Lwazi ak Konsevasyon Istorik Eta New York sipevize 179 pak ak 35 espas istorik eta a, epi gen
60 milyon moun ki vizite yo chak ane. Parks & Trails New York fé yon etid lotre jou ki jwenn New York
State Parks jenere $1,9 milya nan aktivite ekonomik chak ane epi sipote 20.000 djob. Pou jwenn plis
enfomasyon sou nenpot nan zon lwazi sa yo, rele 518-474-0456, oswa ale sou Enténét nan sitweb
www.nysparks.com, konekte nan Facebook, oswa swiv nou nan Twitter.

